
“Soha lingvistikasi: tilshunoslik va tibbiyot integratsiyasining muammolari, 
yechimlari hamda istiqbollari” mavzusidagi xalqaro ilmiy-amaliy konferensiya 
materiallari.–Buxoro: Tadqiqot.uz,  2021. 
 

Buxoro davlat universiteti O`zbekiston Respublikasi oliy va o`rta maxsus 
ta’lim vazirligi, O`zbekiston Respublikasi innovatsion rivojlanish vazirligi, 
O`zbekiston Respublikasi sog`liqni saqlash vazirligi, O`zbekiston Respublikasi 
tadqiqot.uz. markazi, Buxoro davlat universitetining Pedagogika instituti bilan 
hamkorlikda “Soha lingvistikasi: tilshunoslik va tibbiyot integratsiyasining 
muammolari, yechimlari hamda istiqbollari” mavzusida xalqaro ilmiy-amaliy 
konferensiya o‘tkazdi. 

O‘zbek, rus, ingliz tillaridagi mazkur konferensiya materiallarida 
tilshunoslikda til, shaxs, jamiyat munosabatlari tadqiqi muammolari va innovatsion 
g`oyalar tizimini shakllantirish istiqbollari; o‘zbek tili tibbiyot leksikografiyasi va 
terminologiyasini rivojlantirish ijtimoiy zaruriyat; tibbiyot ta’limida 
lingvokulturologiya va psixolingvistikaning ahamiyati hamda dolzarbligi; tibbiy 
birliklarning lingvopoetik tadqiqi; amaliy filologiyani rivojlantirish kabi mavzular 
doirasida mulohaza yuritilgan. 

So‘z birikmasi tibbiy terminlar tizimida 
                                To‘rayeva Shahnoza*  

10.5281/zenodo.5685349  
Annotation. The article covers the use of vocabulary as a terminology in the 

field of Medicine and serves to form medical terms. The expression of medical 
terms in the form of a word combination and a specific type is analyzed on the 
basis of the theory of Uzbek substantial syntax. The specificity of speech to a 
particular field of speech in word combinations is evidenced by the medical [I~O] 
device formations. 

Key words: medicine, medical terminology, word combination, linguistic 
syntactic mold, medical linguistics 

Hozirgi o‘zbek tilshunosligida soha lingvistikasi, terminologiya, lug‘atchilik, 
umuman, davlat tilini rivojlantirishga qaratilgan ilmiy tadqiqotlar olib borish 
zaruriyati paydo bo‘ldi. Bunga sabab shuki, “Globallashuv sharoitida milliy 
tilimizning sofligini saqlash, uning lug‘at boyligini oshirish, turli sohalarda 
zamonaviy atamalarning o‘zbekcha muqobilini yaratish, ularning bir xil 
qo‘llanishini ta’minlash dolzarb vazifa bo‘lib turibdi”. [Mirziyoyev, 2019:1]  

O‘zbek tilining davlat tili sifatidagi nufuzini yanada yuksaltirish uchun 
uning barcha sohalarda birdek qo‘llanilishi, milliy tilning sohaviy tushuncha va 
atamalarni to‘liq qamrab olishiga erishish lozim. Buning uchun Prezidentimiz 
Sh.Mirziyoyev nutqida qayd etilgan “turli sohalarda zamonaviy atamalarning 
o‘zbekcha muqobilini yaratish”, ya’ni soha tilini milliylashtirish, sohalarda mavjud 
xorijiy terminlarni milliy tildagi muqobili bilan almashtirish,  yangilarini yaratish 
zarur. Tabiiyki, bu vazifalar tilimizning lug‘aviy va sintaktik imkoniyatlarini soha 
lingvistikasi doirasida o‘rganishni taqozo etadi. O‘zbek tilining tibbiyot sohasi 
termin va atamalarini qamrab olishi, tibbiy terminlarni shakllantirish 
imkoniyatlarini o‘rganish ham ayni yo‘nalishda tadqiqot olib borishni talab qiladi.  

Jahon tilshunosligida inson lisoniy zaxirasining katta qismini tashkil etuvchi, 
muayyan sohalarga oid tushunchalarni ifodalab, ushbu soha mutaxassislarining 
muloqoti uchun asos bo‘lib xizmat qiluvchi terminologik birliklarni o‘rganishga 
bo‘lgan qiziqish va ehtiyoj ХХ asr o‘rtalarida kuchaydi. Bugungi kun uchun 
muhim bo‘lgan, ijtimoiy muhit taqozo etayotgan tilshunoslikning dolzarb 
masalalaridan biri bu sohalar leksikasi, ya’ni terminologiyasini tadqiq qilishdir. 
[Shirinova, 2020:4]  

Tilshunos S.Nazarova tibbiyot sohasiga oid birliklarni o‘rganishga 
bag‘ishlangan maqolasida “o‘zbek tilshunosligida tibbiyot terminologiyasi 
masalalari ko‘plab tadqiqot va bahs-munozaralar markazida turganligi,  tibbiyot 
sohasiga oid terminlar tizimi, uning tabiati xususida turli qarash va fikr-
mulohazalar shakllangan bo‘lsa-da, fanda mazkur muammoni o‘rganish ehtiyoji 
susaymaganligini asoslashga harakat qilgan. [Nazarova, 2021:48]  

Chindan ham, tibbiyot va tilshunoslik birlashgan chegarada tib ilmi, 
sog‘liqni saqlash, davolash haqidagi bilimlarni mujassam etgan tibbiyot 
terminologiyasi masalalari soha lingvistikasida  dolzarb hisoblanadi. Tibbiyot tili, 

 
* Buxoro davlat universiteti Lingvistika (o‘zbek tili) mutaxassisligi  magistranti  shahnoz-87@mail.ru 

soha leksikasi, ayniqsa, tibbiy terminologik tizimni o‘rganish natijasida tibbiy 
lingvsitika tobora rivojlanib bormoqda. 

Tibbiy lingvistikada tibbiy termin va atamalarni tizim sifatida o‘rganish, 
sohadagi terminlarning shakllanishi va taraqqiyotini tahlil qilish bosh muammo 
sanaladi. Tibbiy terminlarga sustansial tilshunoslik nuqtayi nazaridan yondashuv 
muammoni yangicha yondashuvda yechishga intilish bo‘lib, tibbiy lingvistika 
asoslarini to‘ldirishga xizmat qiladi.   

Birinchi galda, termin “gapdan tashqarida ham ma’lum bir aniq ma’no 
ifodalaydigan so‘z yoki turg‘un holatdagi so‘z birikmasi” (S.Usmonov) ekanligini,  
“termin – alohida olingan so‘z yoki ot boshqaruvli so‘z birikmasi bo‘lib, kasbiy 
tushunchani ifodalashi va ma’lum bir kasb doirasida (ilm, texnika, ishlab chiqarish, 
boshqaruv) sohaviy muloqot ehtiyojlarini qondirishi” [Shirinova,2020:14-15] 
inobatga olinishi lozim. Negaki, mavzu obyekti hisoblangan so‘z birikmasining 
terminologik tizimdagi vazifasi shu bilan izohlanadi va so‘z birikmalarining 
terminlar tizimidagi o‘rnini belgilashga asos bo‘ladi.  

Aslida, “So‘z birikmasi u yoki bu lug‘aviy birlikning boshqa shunday birlik 
bilan tobe-hokimlik munosabatidan hosil bo‘ladi va tilimizda mavjud birikish tarzi, 
usullari yoki modellaridan biri voqelashganligidan darak beradi. Demak, so‘z 
birikmasi o‘z qurilishida tilning muayyan sintaktik qonuniyatini aks ettiruvchi 
birlik sifatida nutqda rellashadi va ma’lum vazifaga xoslangan bo‘ladi. Aynan 
vazifasiga ko‘ra bu sintaktik birlik nominativ tizimga mansub bo‘lib, nominativ 
birliklar sirasida alohida o‘rin egallaydi. Zero, so‘z birikmasi lug‘aviy birliklar – 
leksema, ibora  singari atash va nomlashga xizmat qiladi. Vazifasi va qurilishi so‘z 
birikmalariga til tizimida sintaksis va leksikologiya, boshqacha ifodalaganda, 
sintaksis va nominativ tizim orasidagi aloqadorlikni ta’minlash imkonini beradi. 
Shuning uchun leksik-semantik hamda sintaktik xususiyatlar mazkur birlik 
tabiatida uyg‘unlashib ketadi”.[Nazarova, Xojiyeva, 2021: 8] 

Shunday ekan, ham leksik-semantik, ham sintaktik xususiyatlarni o‘zida 
mujassam etgan so‘z birikmalari aynan nominativ vazifaga xoslanganligi uchun 
muayyan sohada termin sifatida qo‘llanila oladi. Chunki sohaviy tushunchalarni 
atovchi terminlarni shakllantirishga xizmat qiladi. Tibbiyot tiliga xos termin va 
atamalarning so‘z birikmalari shaklida ifodalanishi buning yorqin dalili bo‘la oladi.  

Tibbiyotga oid matnlarni kuzatar ekanmiz, so‘z birikmasi shaklidagi tibbiy 
termin va atamalar tibbiy nutq yoki matnda nutqiy vaziyat, kommunikativ maqsad 
va ehtiyojlarga muvofiq voqelanishiga amin bo‘ldik. So‘z birikmasi shaklidagi 
tibbiy termin va atamalarni saralashda, ularning lisoniy qurilishini belgilashda 
o‘zbek substansial sintaksisi nazariyasiga asoslandik. Shuning uchun tibbiy 
terminlarning so‘z birikmasi shaklidagi turlari lisoniy sintaktik qurilishiga ko‘ra 
ajratildi.  

Tahlil natijasida ma’lum bo‘ldiki, tibbiy termin va atamalarni shakllantirgan 
aksariyat so‘z birikmalari [I~O]=SBLSQining nutqiy voqelanishidan yuzaga 
kelgan. Quyida keltirilgan tibbiy birikmalar fikrimizni dalillaydi: 

irsiy kasallik, ichki kasallik, irsiy moyillik, yashirin kasallik, qandli diabet, 
o‘tkir bronxit, arterial gipertenziya, bronxial astma, turg‘un stenokardiya, bosh 
miya, orqa miya, qalqonsimon bez, ishemik xuruj, deontologik madaniyat, tibbiy 
gigiyena, tibbiy yordam, tibbiy varaqa, tibbiy  xizmat, tibbiy ko‘rik, tibbiy xatlov, 

tibbiy niqob, tibbiy psixolog, tez yordam, sog‘lom odam, sog‘lom avlod, sog‘lom 
turmush, jismoniy faollik, jismoniy zo‘riqish, klimakterik davr, klinik holat, 
neyrofiziologik mashq, fizioterapevtik muolaja, oilaviy poliklinika, oilaviy shifokor, 
ortiqcha vazn, musbat natija, manfiy natija, tojdor virus, jinsiy a’zo, jinsiy zaiflik, 
bepusht ayol, bepusht erkak, xasta inson, yumshoq to‘qima, dorivor modda, 
shifobaxsh omil, yiringli ajralma, nishon a’zolar, nojo‘ya ta’sir. 

Bu hosilalar tibbiy nutqqa xoslangan bo‘lib, ismlarning otlar bilan birikishini 
natijalaydi. Bunday tibbiy birikmalarning tobe a’zosi “belgi” ma’nosini sifatlar, 
hokim a’zo esa “predmet” ma’nosini otlar bilan ifodalayotganligi birikma umumiy 
ma’nosidan anglashiladi. O‘z navbatida, sintaktik qurilma sifat va ot birikuvining 
mahsuli [belgi-predmet] ma’noli so‘z birikmalari ekanligini yaqqol ko‘rsatadi.  

Substansial sintaksisning nazariy asoslariga ko‘ra, tobe a’zosi ismlar va 
hokim a’zosi otlardan tuzilgan mazkur tibbiy birikmalarning lisoniy sintaktik 
qurilishi  [I~O]=SBLSQida umumlashgan. [Nazarova,2015:98] So‘z birikmasining 
substansial talqini bo‘yicha “[I~O]=[belgi-predmet] SB qolipi o‘zbek tilida 
muayyan belgisi aniqlanayotgan predmetni bildiruvchi so‘z birikmalarining 
cheksiz miqdorda hosil bo‘lishini lisoniy sintaktik qurilish nuqtayi nazaridan 
umumlashtiruvchi lisoniy birlikdir. Zero, qolip  tarkibidagi [I] ramzi tobe bo‘lak 
mavqeyida voqelashgan ism umumiy nomi ostida birlashuvchi leksemalarni 
ixcham tarzda umumlashtirib ko‘rsatadi. [O] ramzi esa hokim bo‘lak mavqeyida 
reallashgan ot leksemalarni ixcham va umumiy tarzda ifodalaydi. Tobe bo‘lak 
mavqeyida ismlarga mansub lug‘aviy birliklar, hokim bo‘lak mavqeyida esa ot 
semantik turkumiga tegishli lug‘aviy birliklar voqelanishi ta’kidlanadi”. 
[Nazarova, Xojiyeva, 2021: 30] 

Demak, yuqorida keltirilgan tibbiy termin va atamalarning har biri sohaga 
tegishli muayyan tushunchani ifodalashiga ko‘ra, bir-biridan farqlansa ham, lisoniy 
qurilishidagi umumiylik ularni birlashtiradi. Ism va otlar tobe-hokimligi yuzaga 
keltirgan tibbiy terminlarning lisoniy qurilishidagi umumiylikni [I~O]=SBLSQi 
aks ettiradi. Shuning uchun tibbiyot sohasida qo‘llaniluvchi, tobe a’zosi ism,  
hokim a’zosi otdan tuzilgan termin va atamalar [I~O]=SBLSQi hosilalari 
hisoblanadi. Tibbiyotga oid materiallar asosida to‘plangan dalillar mazkur                  
lisoniy sintaktik qolip (LSQ) termin va atamalarni shakllantirish imkoniyatiga 
egaligini tasdiqlaydi. Ayni xususiyatiga ko‘ra, [I~O]=SBLSQini o‘zbek tilining 
terminologik qatlami, jumladan, tibbiy terminologik tizimni ta’minlaydigan va 
tilning nominativ vazifasini ro‘yobga chiqaruvchi lisoniy omillardan biri deb 
baholash mumkin.      

Xulosa shuki, so‘z birikmasi mohiyatan tilning lisoniy qurilish qonuniyatini 
aks ettiruvchi sintaktik birlik sanaladi, atash, nomlash vazifasi tufayli muayyan 
soha nutqiga xoslanadi. So‘z birikmasining tibbiyotga oid tushunchalarni atashga 
xizmat qilishi va tibbiy nutqqa xoslanishi uning [I~O] qurilmali ko‘rinishlari 
asosida o‘z isbotini topadi. Shunday ekan, [I~O]=SBLSQi hosilalari misolida 
dalillangan tibbiy terminlarni shakllantirish xususiyati so‘z birikmasining  tibbiy 
terminologik tizimdagi o‘rni va ahamiyatini belgilaydi.   

Adabiyotlar: 
1. Sh.M.Mirziyoyevning o‘zbek tiliga davlat tili maqomi berilganining o‘ttiz 
yilligiga bag‘ishlangan marosimdagi nutqi//https://xs.uz/uz/ post/prezident-



153 
 

shavkat-mirziyoevning-ozbek-tiliga-davlat-tili-maqomi-berilganining-ottiz-
jilligiga-bagishlangan-tantanali-marosimdagi-nutqi) 
2. Nazarova S.A. LEXICAL UNITS OF MEDICAL SPHERE: PHRASES AND 
ITS TYPES. Сhinese Journal of  Industrial Hygiene and Occupational Diseases, 
2021, 39(13), 48-54. https://doi.org/10.5281/zenodo.5567783 
3.Назарова С.А. Сўз бирикмаси синтаксиси субстанциал талқинда. –Т.: Фан, 
2015. – 112 б. 
4. Nazarova S.A., Xojiyeva M. Ismli birikmalar. – Globe Edit. ISBN:978-620-0-
62332-4.2021.05.24.–132 b. https://my.globeedit.com/catalog/details/store/ 
gb/book/978-620-0-62332-4/ismli-birikmalar?search=ismli%20birikmalar 
5.Ширинова Е.Т. Ўзбек тили банк-молия терминологияси: филол. фанлари ... 
фалсафа доктори (PhD)... диссертацияси. – Т., 2020. –152 б. 

 
Особенности преподавания медицинской терминологии на уроках 

русского языка как иностранного 
Хамидова Гулнора Юлдашбаевна* 

10.5281/zenodo.5685373 
Аннотация. Рассмотрены проблемы изучения медицинской 

терминологии на уроках русского языка в нерусской аудитории. 
Медицинская терминология является макротерминосистемой, состоящей из 
подсистем (анатомической и гистологической, клинической, 
фармацевтической), каждая из которых имеет свои особенности. Это явление 
необходимо учитывать при создании системы заданий и упражнений по 
обучению  учащихся-медиков на уроках русского как иностранного. 

Ключевые слова: медицина, парамедицина, термин, 
номенклатура,анатомия, гистология, частитела, органы, патология, 
состояние человека 

Медицинская терминология русского языка – это макротерминосистема. 
Общее число медицинских и парамедицинских терминов составляет более 
двухсот тысяч. В рамках этой системы в медицинской номенклатуре 
выделяют следующие подсистемы. 1. Анатомическая и гистологическая, куда 
входят названия различных областей и частей тела, органов, их частей и 
тканей. 2. Клиническая, куда относят морфологические образования и 
процессы, болезни и патологические состояния человека; течения и признаки 
заболеваний, симптомы, синдромы, методы диагностики, профилактики и 
терапевтического лечения; оперативные методы лечения, хирургические 
операции и другие термины. 3. Фармацевтическая терминология – названия 
лекарственных форм, средств растительного и химического происхождения, 
рецептурные формулировки . С учетом языкового происхождения можно 
выделить следующие группы медицинских терминов: – термины исконно 
русского образования; – интернационализмы греко-латинского 
происхождения, такие как цирроз, фагоцит, аллергия, лейкемия и др.; – 

 
* Старший преподаватель кафедры «Методика преподавания языков» Бухарского областного центра 
переподготовки и повышения квалификации педагогических работников народного образования. 
14081967gulya@gmail.com 

